
Pou Piblikasyon Imedyat: 11 jiyè 2013 

GOUVÈNÈ CUOMO BAY DETAY SOU PWOJÈ START-UP NY NAN KONTE ORANGE 
 

Gouvènè Cuomo Diskite sou Pwogram pou Revitalize Ekonomi New York 

 

Gouvènè Andrew M. Cuomo te bay detay sou Start-Up NY ak avantaj inisyativ la pou Eta New York nan 

Newburgh nan SUNY Orange. Atravè Start-Up NY kominote nan tout Upstate pral resevwa gwo avantaj 

nan   ranfòsman patenarya ant sektè prive a ak prensipal rezo enstitisyon edikasyon siperyè a. 

 

Gouvènè Cuomo di konsa, “Se te youn nan sesyon lejislatif ki pi pwodiktif nan rekò pou kominote yo ki 

nan Eta New York. Nan dènye dezan yo, nou te chanje modèl devlopman ekonomik lan ki te yon modèl 

Albany-anwo-anba pou fè li vin yon pwogram djòb ki kòmanse a zewo. Ane sa a, nou mete efò sa yo sou 

pye. Depi nan bese taks klas mwayèn nan pi piti to yo sou swasant ane rive nan lansman pwojè transfè 

teknoloji tounèf ak envestisman nan edikasyon siperyè, se deja yon ane rekò pou devlopman ekonomik 

pati nò eta a. Nou te fèmen sesyon ane sa ak yon inisyativ enpòtan pou lanse ekonomi a – Start-Up NY, 

ki pral kreye kominote san taks toutotou lekòl SUNY nou yo pou atire nouvo envestisman sektè prive ak 

opòtinite travay. Reyalizasyon sesyon lejislatif sa a voye yon mesaj aklè pou fè konnen Eta New York 

louvri pou biznis.” 

 

Dr. Alain Kaloyeros, Vis Prezidan Senyò ak Direktè Egzekitif CNSE, te di konsa, “Pwogram Start-Up NY 

Gouvènè Andrew Cuomo a  se san manti youn nan pwogram devlopman ekonomik pi odasye ak pi 

vizyonè nan istwa  Eta New York, youn ki pral sèvi ak pouvwa edikasyon ak inovasyon pou katalize 

kwasans ekonomik wot teknoloji nan tout New York. Pwogram sa montre angajman san fay Gouvènè a 

pou transfòme New York nan yon pòl atraksyon mondyal pou biznis kalite siperyè, epi reprezante yon 

opòtinite annò pou kreye yon fiti pwospè pou tout Nouyòkè.” 

 

Senatè William J. Larkin, Jr. te di konsa, “Start-Up NY se yon program odasye ki pral stimile kwasans nan 

kominote k ap soufri anba resesyon. Grasa alejman fiskal siyifikatif pou biznis, Gouvènè Cuomo kreye 

yon anviwonman ki vreman bon pou biznis, ankouraje kreyasyon plis djòb ki pral enstale nan Eta  

New York.” 

 

Manm Asanble James Skoufis te di konsa, “Pandan twòp ane, kominote Konte Orange te temwen depa 

biznis, djòb, ak rezidan pou opòtinite lòt kote. Li lè pou nou mete fen nan desant sa epi redinamize 

ekonomi ak kominote nou yo, annou kòmanse avèk inisyativ Start-Up NY Gouvènè Cuomo a. Lè li bay 

kominote san taks toutotou enstitisyon tankou Orange County Community College, pwopozisyon 

Gouvènè a pral transfòme kominote Konte Orange nan motè devlopman ekonomik epi mete New York 

nan premye pozisyon konpetitivite. Mwen felisite Gouvènè a pou pwopozisyon pwogram estraòdinè sa, 

epi m ap tann pou enplemantasyon konplè li.” 

 

Chèf Egzekitif Konte Orange, Edward Diana, te di konsa, “Gouvènè Cuomo fè gwo pwogrè nan stimile 

aktivite ekonomik nan New York. Inisyativ Start-Up NY la pral non sèlman ede kreye djòb nan lantouraj 

pwòch enstitisyon anseyman siperyè nou yo, men tou pral pèmèt antreprenè pozisyone biznis yo pou 

kwasans alontèm. Mwen aplodi Gouvènè a pou inisyativ sa epi m ap tann ak enpasyans pou wè siksè 

nouvo pwogram sa.” 

 

Majistra Newburgh Judy Kennedy te di konsa, “Start-Up NY se yon apwòch tounèf pou revitalize 

ekonomi a. Gouvènè Cuomo konprann pou fè biznis devlope epi rete nan New York, nou bezwen kreye 

yon klima ki ankouraje inovasyon ak lespri antreprenè. Atravè patenarya piblik-prive ak prensipal 

inivèsite ak kolèj ak kominote san taks nou yo kote biznis ka fonksyone, Start-Up NY pral kreye djòb 

dirab isit nan New York.” 

 

Majistra Middletown Joe DeStefano te di konsa, “ New York soufri ak depa biznis ak rezidan pandan twò 

lontan. Finalman New York gen yon Gouvènè djanm ki kap ofri kominote tankou Middletown avantaj 

konpetitif yo bezwen pou reyisi nan atire djòb ak biznis. Inisyativ Start-Up NY Gouvènè Cuomo a se yon 

repons estraòdinè pou yon pwoblèm ki la depi dizan, epi m aplodi apwòch tounèf Gouvènè a pou 

relanse ekonomi rejyon an toutotou enstitisyon tankou Orange County Community College.” 

 

Prezidan & Direktè Egzekitif Orange County Partnership, Maureen Halahan te di konsa, “Eta New York se 

yon lidè mondyal nan inovasyon ak devlopman teknolojik, men nou dwe kontinye amelyore jan nou 

kapitalize sou rechèch nan pote konsèp sou mache a. Pwogram Start-Up Gouvènè Cuomo a se yon 

apwòch odasye ki pral fè egzateman sa lè li aliyen sektè privve a ak rezo edikasyon siperyè eta nou an. 

Mwen ta renmen remèsye Gouvènè Cuomo dèske li asire fiti siksè ekonomik Konte Orange atravè 

enplemantasyon Start-Up NY la. Inisyativ sa pral pèmèt nouvo biznis fleri nan ekonomi nou an epi 

ranfòse yon zòn ki bezwen sipò.” 

 

Prezidan ak Direktè Egzekitif Chanm Komès Konte Orange lan, John D'Ambrosia, te di konsa, “Inisyativ 

Start-Up NY Gouvènè Cuomo a, tankou Konsèy Devlopman Ekonomik Rejyonal yo anvan li, se yon 

stimilan ekonomik estraòdinè pou biznis. Lè nou fè sektè prive a ak enstitisyon edikasyon siperyè nou yo 

travay ansanm, nou kapab ankouraje envestisman prive epi stimile anpwa nan kominote atravè Eta New 

York. Mwen di bravo pou Gouvènè a pou inisyativ sa, ak tou pou sipò san rete li bay ekonomi an.” 

 

Prezidan SUNY Orange, Dr. Richard William, te di konsa, “Diplome New York depi lontan ap pwodi sèten 

nan lide pi pwogresif ak lespri antreprenarya nan nasyon an. Pwogram Start-Up NY Gouvènè a se yon 

apwòch odasye pou kapitalize sou atou sa lè li garanti non sèlman biznis ka fonksyone san taks, men tou yo 

pral fè sa nan ansanm ak misyon enstitisyon tankou SUNY Orange. Se vreman yon pwogram ki pote avantaj 

pou kominote Konte Orange lan, epi m espere gen yon patenarya pi estraòdinè avèk sektè prive a.” 

Start-Up NY  

 

Start-Up NY se yon chanjè jwèt tounèf ki mete New York nan premye pozisyon pou djòb ak envestisman 

sektè prive a. Pwogram sa a pral pèmèt nouvo biznis ak sa ki la deja yo pran avantaj nan tout sa Eta New 

York gen pou ofri san yo pa gen pou peye taks sou lavant, taks kay, oswa taks biznis – pa gen taks leta, 

pwen. Answit, anplwaye konpayi sa yo ap gen taks sou salè yo anile pandan apeprè dizan. Patenarya 

avèk sistèm edikasyon premye klas SUNY ak kolèj ak inivèsite prive ki chwazi yo pral ofri etidyan nou yo 

plis opòtinite tou pou jwenn travay nan domèn etid yo. Non sèlman biznis yo ap chèche rete ak 

pwogrese nan Eta New York, men tou etidyan diplome nou yo ap fè sa tou.  

 

Lè Gouvènè a konsantre sou kreyasyon kominote san taks ki baze sou sistèm edikasyon avanse prensipal 

eta a, li amonize ekonomi rejyonal la avèk yon anviwònman ki trè konpetitif k ap asire biznis yo ap vini 

epi rete nan Eta New York.  

 

Pou jwenn plis enfòmasyon sou Start-Up, klike la a.  

 

Reyalizasyon fen sesyon an pran avantaj sou pwojè ki nan bidjè 2013-14 la k ap ede devlope ekonomi 

Eta a:  

 

Vil ki gen difikilte:  Konsèy Restriktirasyon Finansye a pral travay ansanm ak otorite lokal pou devlope 

strateji tèt ansanm, spesifik pou chak ka, pou tabli baz finansye solid pou minisipalite yo kapab 

fonksyone. Anplis, refòm nan lwa abitraj obligatwa kounye a gen ladan yon nouvo nòm “kapasite pou 

peye” panèl abitraj yo dwe konsidere pou 70% nan desizyon yo sou kontra – san bliye konsiderasyon 

spesifik pou egzijans plafònman taks fonsye 2% eta a. 

 

Diminisyon Taks yo pou Fanmi Klas Mwayèn yo: Pou rekonèt kontribiyab New York yo t ap peye twòp 

taks pandan twò lontan, Bidjè a te gen ladan $1,125 milya dola nan nouvo diminisyon taks pou fanmi 

klas mwayèn yo sou twazan. Fanmi ki gen revni ant $40.000 dola ak $300.000 dola ap kalifye pou 

resevwa yon nouvo kredi fiskal $350 pou timoun chak ane, apati ane 2014.  

 

Rediksyon Taks pou Ti Biznis yo: Pou bay soulajman fiskal pou biznis k ap kreye djòb nan New York, 

Bidjè a gen ladan prèske $800 milyon dola nan soulajman fiskal pou biznis New York sou twazan. Avèk 

soulajman fiskal sa a, Bidjè a rekonèt rediksyon taks yo voye yon mesaj pozitif pou sektè prive a pou fè 

yo konnen New York louvri pou biznis epi l ap ede chanje repitasyon New York ki la depi lontan kòm 

kapital fiskal nasyon an. Kredi Taks pou Anbochaj: Pou ede sòlda New York ki retounen yo ak jèn moun 

yo jwenn travay, Bidjè a gen ladan yon kredi fiskal pèmanan pou anbochaj Veteran yo, ak kredi fiskal pou 

biznis ki anboche jèn moun yo.  

 

Avantaj sou Siksè Konsèy Rejyonal yo: Bidjè a gen ladan yon twazyèm seri Konsèy Devlopman Ekonomik 

Rejyonal ki gen ladan $150 milyon dola nan nouvo finansman ak $70 milyon dola nan kredi fiskal. 

Kanpis SUNY ak CUNY ki Alatèt Kreyasyon Djòb Sektè Prive a: Bidjè a gen ladan $55 milyon dola pou 

yon twazyèm seri pwogram SUNY 2020 ak 55 milyon dola pou lanse pwogram CUNY 2020 pou bay 

sibvansyon konpetitif pou pwojè ki konekte devlopman ekonomik ak ekselans akademik. 

